
உலோகங்களைக் கண்டறியும் ஆய்வு. 

49. எரிநிலை என்றால் என்ன? 

இது மிகக் குறைந்த வெப்பநிலை. இதில் போதிய அளவு ஆவி எரிநீர்மத்தால் மின்பொறியில் எரியுமாறு வெளிவிடப்படுகிறது. இதைப் பற்று நிலை எனலாம். 

50. பாய்மமாக்கல் என்றால் என்ன?

பாய்மம் = நீர்மம் + வளி. இது தொழிற்சாலை நுணுக்கம். இதில் திண்மத் துகள் தொகுதி, தொங்கல் நிலைக்குக் கொண்டுவரப்படுகிறது. இதற்கு உலையில் அதன் வழியே மேல் நோக்கிச் செலுத்தப்படுகிறது. 

51. நாகமுலாம் இரும்பு என்றால் என்ன? 

கந்தக்காடியில் துப்புரவு செய்த உருகிய துத்தநாகத்தில் இரும்பு தோய்த்து எடுக்கப்படுகிறது. இதுவே நாகமுலாம் இரும்பு. 

52. கந்தக ஏற்றம் என்றால் என்ன?

கந்தகத்தையும் அதன் கூட்டுப் பொருள்களையும் ஆக்சிஜன் ஏற்றம் செய்து சல்பேட் உப்புகளைப் பெறுதல். மண்ணில் இது குச்சிவடிவ உயிர்களால் நடைபெறுவது. 

53. கார்பாக்சைல் நீக்கம் என்றால் என்ன? 

கரிமக்காடியின் கார்பாக்சைல் தொகுதியிலிருந்து கரி ஈராக்சைடை நீக்குதல்.

54. இயல்பு நீக்குதல் என்றால் என்ன?

மெத்தனால், பைரிடின் முதலிய இயல்பு நீக்கிகளைச் சேர்த்து, ஈத்தைல் ஆல்ககாலைக் குடிப்பதற்குத் தகுதியற்ற தாக்குதல். 

55. நைட்ரேட்டு நீங்குதல் என்றால் என்ன? 

சில குச்சி வடிவ உயிர்கள் உயிர்ப்பினால் மண்ணிலிருந்து
நைட்ரேட்டு உப்புகளை நீக்குதல். 

56. நிலை இறக்கம் என்றால் என்ன?


இது ஒரு வேதிவினை. இதில் வழக்கமாக ஒரு மூலக்கூறு பல படி நிலைகளில் எளிய மூலக்கூறுகளாகச் சிதையும்.            எ-டு. அமைடுகளின் ஆஃப்மன் நிலை இறக்கம்.

